
 

 

 

Х У Л О С А И 

 

Палатаи ҳисоби Ҷумҳурии Тоҷикистон оид ба натиҷаи чорабинии 

аудиторӣ вобаста ба баҳодиҳии ҳисоботи солонаи маҷмӯии иҷрои буҷети 

маҳаллии ноҳияи Носири Хусрав дар солҳои 2024-2025 ва семоҳаи якуми 

соли 2026 

 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 7, 27, 28 ва 41 Қонун “Дар бораи Палатаи ҳисоби Ҷумҳурии 

Тоҷикистон” ва моддаи 65 Қонун “Дар бораи молияи давлатии Ҷумҳурии 

Тоҷикистон” аз рӯйи таҳлили нишондиҳандаҳои иҷтимоию иқтисодии ноҳияи 

Носири Хусрав дар солҳои 2024 – 2025 ва семоҳаи якуми соли 2026, чорабинии 

аудитории анҷомдодашуда дар Раёсати Вазорати молия дар ноҳия вобаста ба 

баҳодиҳии ҳисоботи солонаи маҷмӯии иҷрои буҷети маҳаллӣ ва аз натиҷаи 

чорабиниҳои аудиторӣ дар ташкилоту муассисаҳои буҷетии ноҳия дар давраи 

аз моҳи апрели соли 2024 то моҳи апрели соли 2026, омода гардидааст. 

2. Дар соли 2024 нишондиҳандаҳои асосии макроиқтисодии ноҳияи 

Носири Хусрав мусбӣ арзёбӣ гардида, маҷмӯи маҳсулоти минтақавии ноҳия 

ба 1306,5 млн сомонӣ баробар ва афзоиши он нисбати соли қаблӣ 19,5 фоизро 

ташкил намудааст. 

2.1. Тайи давраи зикршуда, истеҳсоли маҳсулоти кишоварзӣ 204,2 млн 

сомонӣ ё 21,2 фоиз, савдо 2,2 млн сомонӣ ё 1,0 фоиз, истеҳсоли маҳсулоти 

саноатӣ 8,0 млн сомонӣ ё 23,9 фоиз ва хизматрасонии пулакӣ 4,7 млн сомонӣ 

ё 14,1 фоиз афзоиш ёфта, нишондиҳандаҳои соҳаи сохтмон дар маҷмуъ 6,1 млн 

сомонӣ ё ба андозаи 27,0 фоиз кам гардидааст. 

2.2. Дар соли 2025 нишондиҳандаҳои асосии макроиқтисодии ноҳия 

афзоиш ёфта, маҷмӯи маҳсулоти минтақавии ноҳия 1440,3 млн сомониро 

ташкил додааст, ки нисбат ба соли 2024 ба андозаи 10,2 фоиз зиёд мебошад. 

2.3. Дар ин давра маҷмӯи маҳсулоти минтақавӣ дар ҳамаи бахшҳо афзоиш 

ёфтааст. Аз ҷумла, истеҳсоли маҳсулоти кишоварзӣ 114,7 млн сомонӣ ё 9,8 

фоиз, савдо 3,6 млн сомонӣ ё 3,7 фоиз, истеҳсоли маҳсулоти саноатӣ 10,7 млн 

сомонӣ ё 18,5 фоиз, хизматрасонии пулакӣ 1,6 млн сомонӣ ё 3,9 фоиз ва 

сохтмон 3,3 млн сомонӣ ё 20,2 фоиз нисбат ба соли қаблӣ зиёд гардидааст. 

3. Дар семоҳаи якуми соли 2026 нишондиҳандаҳои асосии 

макроиқтисодии ноҳия нисбат ба ҳамин давраи соли гузашта афзоиш ёфта, 

маҷмӯи маҳсулоти минтақавии ноҳия 88,8 млн сомониро ташкил додааст, ки 

нисбат ба ҳамин давраи соли қаблӣ ба андозаи 13,4 фоиз зиёд мебошад. 

4. Барномаи рушди иҷтимоию иқтисодии ноҳияи Носири Хусрав барои 

солҳои 2021-2025” дар иҷлосияи Маҷлиси вакилони халқи ноҳия тасдиқ 

гардидааст. 

4.1. Ба Барнома амалишавии 94 лоиҳаи афзалиятдошта ба маблағи 88,3 

млн сомонӣ ворид карда шудааст. Аз ҷумла, тибқи нақша 43,2 млн сомонӣ аз 

ҳисоби сармояи хориҷӣ, 3,4 млн сомонӣ аз буҷети маҳаллӣ, 17,1 млн сомонӣ 

аз буҷети ҷумҳуриявӣ, 1,0 млн сомонӣ  аз буҷети вилоят  ва 23,6 млн сомонӣ 

аз ҳисоби бахши соҳибкорӣ мебошанд. 

4.2. Рафти иҷрои лоиҳаҳои Барнома нишон дод, ки дар давоми солҳои 

2021-2025, 54 лоиҳа ба маблағи 66,9 млн сомонӣ ё 75,8 фоиз таъмин 

гардидааст. Аз ин 30,3 млн сомонӣ (70,1%) аз ҳисоби сармояи хориҷӣ, 5,8 млн 

сомонӣ (170,6%) аз буҷети маҳаллӣ, 9,3 млн сомонӣ (54,4%) аз ҳисоби буҷети 

ҷумҳуриявӣ ва 21,5 млн сомонӣ (90,7%) аз ҳисоби бахши соҳибкорӣ рост 

меояд. 

4.3. Айни замон амалишавии лоиҳаҳои Барнома идома дошта, ба маблағи 

21,4 млн сомонӣ, корҳо дар лоиҳаи барномаи навбатии рушди иҷтимои 

иқтисодии ноҳияи Носири Хусрав барои солҳои 2026-2030 ба инобат гирифта 

шудааст. 

5. Буҷети маҳаллии ноҳияи Носири Хусрав барои соли 2024 дар асоси 

қарори Маҷлиси вакилони халқи ноҳия аз рӯйи даромад бо назардошти 

мусоидати молиявӣ (субвенсия) 42297,2 ҳазор сомонӣ, хароҷот ба маблағи 

42784,9 ҳазор сомонӣ ва касри буҷет 487,7 ҳазор сомонӣ тасдиқ карда шудааст. 

5.1. Дар ин давра 695,9 ҳазор сомонӣ бақияи маблағҳои озоди буҷети 

маҳаллӣ бо мақсади маблағгузории хароҷотҳои буҷет ҷалб гардида, тариқи 

ҳисоби байниҳамдигарӣ аз буҷети сатҳи дигар 4666,3 ҳазор сомонӣ ба буҷети 

маҳаллӣ ворид гардидааст. 

5.2. Дар асоси қарори Раиси вилояти Хатлон аз 17 сентябри соли 2024, 

№218 ва қарори Маҷлиси вакилони халқи ноҳияи Носири Хусрав аз 24 

сентябри соли 2024, №602 нақшаи маблағҳои мақсаднок аз буҷети вилоятӣ ба 

буҷети ноҳия ба маблағи 600,0 ҳазор сомонӣ кам карда шуда, ба ҳамин маблағ 

нақшаи андоз аз даромади шахсони воқеӣ зиёд карда шудааст. 

5.3. Ҳамин тариқ, қисми даромади буҷети маҳаллии ноҳия дар соли 2024 

бо назардошти тағйиру иловаҳои воридшуда ба маблағи 49099,9 ҳазор сомонӣ 

пешбинӣ гардида, иҷрои он 48786,4 ҳазор сомонӣ ё 99,4 фоизро ташкил 

намудааст, ки нисбати нақшаи аниқшуда 313,6 ҳазор сомонӣ маблағҳо кам 

ворид гардидааст. 

5.4. Дар ҳаҷми умумии иҷрои қисми даромади буҷети маҳаллӣ ҳиссаи 

воридоти маблағҳо аз ҳисоби сарчашмаҳои дохилӣ 18488,7 ҳазор сомонӣ 

(37,9%), мусоидати молиявӣ (субвенсия) 24935,5 ҳазор сомонӣ (51,1%), 

гирифтан аз бақияи озоди буҷетӣ 695,9 ҳазор сомонӣ (1,4%) ва маблағҳои ба 

тариқи ҳисоббаробаркунӣ ҷудогардида 4666,3 ҳазор сомониро (9,6%) ташкил 

намудааст. 

5.5. Қисми даромади буҷети маҳаллии ноҳия аз ҳисоби сарчашмаҳои 

дохилӣ ба маблағи 18488,7 ҳазор сомонӣ (109,7%) иҷро гардида, ки нисбат ба 

нақшаи аниқшуда 1629,8 ҳазор сомонӣ зиёд мебошад. 

5.6. Дар давоми соли 2024 нақшаи маблағҳои мақсаднок (субвенсия) ба 

қадри 98,0 фоиз таъмин гардида, ба буҷети маҳаллӣ 502,8 ҳазор сомонӣ аз ин 

ҳисоб кам ворид гардидааст. 

6. Қисми хароҷоти буҷети ноҳия дар соли 2024 ба маблағи 42784,9 

ҳазор сомонӣ ва бо дар назар доштани тағйиру иловаҳои воридгардида 49587,7 

ҳазор сомонӣ пешбинӣ гардида, иҷрои он 48796,2 ҳазор сомонӣ ё 98,4 фоизи 

нақшаи аниқшударо ташкил намудааст, ки нисбати нақшаи тасдиқшуда 6011,3 

ҳазор сомонӣ зиёд ва нисбати нақшаи аниқшуда 791,5 ҳазор сомонӣ кам 

мебошад. 

6.1. Дар таркиби хароҷотҳои умумии буҷети ноҳия хароҷотҳои ҷорӣ 

48413,6 ҳазор сомонӣ (99,2%), маблағҳои равонакардашуда ба “Фонди 

стабилизатсионӣ оид ба рушди иқтисодиёт” 332,3 ҳазор сомонӣ (0,7%), ба 

суратҳисоби махсуси захираҳои иловагии молиявӣ барои маблағгузории 

сохтмони иншооти муҳими давлатӣ 48,8 ҳазор (0,1%) сомонӣ ва маблағҳои 

равонашуда ба буҷети ҷумҳуриявӣ 1,4 ҳазор сомониро ташкил намудааст. 

6.2. Дар таркиби хароҷотҳои ҷории буҷети ноҳия ҳиссаи асосии 

маблағгузориҳоро музди меҳнат ва пардохтҳо ба эҳтиёҷоти иҷтимоӣ ташкил 

намуда, ба ин мақсад 41121,6 ҳазор сомонӣ ё 84,9 фоизи хароҷотҳои ҷории 

буҷет равона карда шудааст. 

6.3. Маблағгузории моддаҳои дигари ҳимояшавандаи хароҷот, аз ҷумла 

пардохти хизматрасониҳои коммуналӣ 574,2 ҳазор сомонӣ ё 99,7 фоиз, 

кумакпулиҳо 7,9 ҳазор сомонӣ ё 100,0 фоиз ва ҷубронпулиҳо 66,7 ҳазор 

сомонӣ ё 99,7 фоиз нисбати нақшаи аниқшуда иҷро гардидааст. 

7. Буҷети маҳаллии ноҳияи Носири Хусрав барои соли 2025, аз рӯйи 

даромад ба маблағи 57818,6 ҳазор сомонӣ, хароҷот ба маблағи 58812,5 ҳазор 

сомонӣ ва касри буҷет 993,9 ҳазор сомонӣ тасдиқ карда шудааст. 

7.1. Дар таркиби даромадҳои умумии буҷети ноҳия даромадҳои худии 

буҷети маҳаллӣ 19770,8 ҳазор сомонӣ ё 34,2 фоиз ва мусоидати молиявӣ 

(субвенсия) 38047,8 ҳазор сомонӣ ё 65,8 фоизро ташкил додааст. 

7.2. Мувофиқи таҳлилҳо нақшаи тасдиқшудаи қисми даромади буҷети 

ноҳия нисбат ба иҷрои соли қаблии нақшаи даромадҳои буҷети маҳаллӣ ба 

маблағи 9032,2 ҳазор сомонӣ ё 18,5 фоиз афзоиш ёфтааст. 

7.3. Дар раванди иҷрои буҷети соли 2025 ба буҷети маҳаллии ноҳия 

10210,3 ҳазор сомонӣ маблағҳо ба тариқи ҳисоби байниҳамдигарӣ бо мақсади 

зиёдшавии музди меҳнат ворид гардида, ба маблағи 511,4 ҳазор сомонӣ бақияи 

озоди буҷетӣ харҷот шудааст. 

7.4. Қисми даромади буҷети маҳаллӣ аз ҳисоби даромадҳои худӣ 19776,8 

ҳазор сомонӣ пешбинӣ гардида, иҷрои он 21307,4 ҳазор сомонӣ ё 107,7 фоизро 

ташкил додааст, ки нисбати нақша 1530,6 ҳазор сомонӣ зиёд мебошад. 

7.5. Нақшаи мусоидати молиявӣ (субвенсия) 38047,8 ҳазор сомониро 

ташкил дода, иҷрои он 34027,0 ҳазор сомонӣ ё 89,4 фоиз таъмин гардидааст, 

ки нисбати нақша 4020,8 ҳазор сомонӣ кам мебошад. 

7.6. Ҳамин тариқ, нақшаи қисми даромади буҷети маҳаллӣ дар соли 2025 

бо назардошти тағйиру иловаҳои воридшуда ба маблағи 68537,3 ҳазор сомонӣ 

пешбинӣ гардида, иҷрои он маблағи 66056,1 ҳазор сомонӣ ё 96,4 фоизро 

ташкил намудааст, ки нисбати нақшаи аниқшуда 2481,3 ҳазор сомонӣ ё 3,6 

фоиз кам мебошад. 

7.7. Дар ҳаҷми умумии иҷрои қисми даромади буҷети маҳаллӣ ҳиссаи 

воридоти маблағҳо аз ҳисоби сарчашмаҳои дохилӣ 21307,4 ҳазор сомонӣ 

(32,3%), мусоидати молиявӣ (субвенсия) 34027,0 ҳазор сомонӣ (51,5%), 

маблағҳои воридгардида дар шакли ҳисоббаробаркунӣ 10210,3 ҳазор сомонӣ 

(15,4%) ва гирифтан аз бақияи озоди буҷетӣ 511,4 ҳазор сомониро (0,8%) 

ташкил намудааст. 

8. Қисми хароҷоти буҷети ноҳия дар соли 2025 ба маблағи 58812,5 

ҳазор сомонӣ ва бо назардошти тағйиру иловаҳои воридгардида 69630,2 ҳазор 

сомонӣ пешбинӣ гардида, иҷрои он 62437,8 ҳазор сомонӣ ё 89,7 фоизи нақшаи 

аниқшударо ташкил намудааст, ки нисбати нақшаи тасдиқшуда 3625,3 ҳазор 

сомонӣ ё 6,2 фоиз зиёд ва нисбати нақшаи аниқшуда 7192,4 ҳазор сомонӣ ё 

10,3 фоиз кам мебошад. 

8.1. Дар маҷмуъ иҷрои қисми хароҷоти буҷет дар соли 2025 дар муқоиса 

нисбат ба иҷрои қисми хароҷоти буҷети ноҳия дар соли 2024 (48796,2 ҳазор 

сомонӣ) ба маблағи 13641,6 ҳазор сомонӣ ё 28,0 фоиз зиёд мебошад. 

8.2. Буҷети ноҳия бештар тамоюли иҷтимоӣ дошта, дар ин давра 

мувофиқи буҷети тасдиқгардида маблағгузориҳои бахшҳои иҷтимоӣ 51747,5 

ҳазор сомонӣ пешбинӣ гардидааст, ки дар раванди иҷрои буҷет нақшаи 

хароҷотҳо 11943,4 ҳазор сомонӣ зиёд карда шудааст. Амалан, иҷрои он 

57173,4 ҳазор сомонӣ ё 91,6 фоизи хароҷоти ҷории буҷети ноҳияро ташкил 

намуда, нисбати нақшаи тасдиқшуда 5425,9 ҳазор сомонӣ ё 10,5 фоиз зиёд ва 

нисбати нақшаи аниқшуда 6518,0 ҳазор сомонӣ ё ба қадри 10,2 фоиз кам 

маблағгузорӣ гардидааст. 

9. Буҷети маҳалии ноҳия барои барои семоҳаи якуми соли 2026 аз 

рӯйи даромад ба маблағи 19570,6 ҳазор сомонӣ, хароҷот ба маблағи 20227,6 

ҳазор сомонӣ ва касри буҷет 657,0 ҳазор сомонӣ тасдиқ карда шудааст. 

9.1. Дар раванди иҷрои буҷет дар семоҳаи якуми соли 2026 ба буҷети 

маҳалӣ 550,0 ҳазор сомонӣ маблағҳо ба тариқи ҳисоббаробаркунӣ ворид 

гардида, ба маблағи 3580,1 ҳазор сомонӣ бақияи озоди буҷетӣ барои пардохти 

музди меҳнат ва андози иҷтимоӣ харҷот шудааст. 

9.2. Қисми даромади буҷети маҳаллӣ аз ҳисоби даромадҳои худӣ маблағи 

5554,6 ҳазор сомонӣ пешбинӣ гардида, иҷрои он 6074,2 ҳазор сомонӣ ё 109,4 

фоизро ташкил додааст, ки нисбати нақша 519,7 ҳазор сомонӣ зиёд мебошад. 

9.3. Нақшаи мусоидати молиявӣ (субвенсия) маблағи 14016,0 ҳазор 

сомониро ташкил дода, иҷрои он 13911,4 ҳазор сомонӣ ё 99,3 фоиз таъмин 

гардидааст, ки нисбати нақша 104,6 ҳазор сомонӣ кам мебошад. 

9.4. Ҳамин тариқ, нақшаи қисми даромади БМ дар соли 2025 бо 

назардошти тағйиру иловаҳои воридшуда ба маблағи 23700,7 ҳазор сомонӣ 

пешбинӣ гардида, иҷрои он маблағи 24115,8 ҳазор сомонӣ ё 101,8 фоизро 

ташкил намудааст, ки нисбати нақшаи аниқшуда 415,1 ҳазор сомонӣ ё 1,8 фоиз 

маблағҳо зиёд ворид гардидааст. 

9.5. Қисми хароҷоти буҷети ноҳия дар семоҳаи якуми соли 2026 ба 

маблағи 20227,6 ҳазор сомонӣ ва бо назардошти тағйиру иловаҳои 

воридгардида 24416,0 ҳазор сомонӣ пешбинӣ гардида, иҷрои он 23839,2 ҳазор 

сомонӣ ё 97,6 фоизи нақшаи аниқшударо ташкил намудааст, ки нисбати 

нақшаи аниқшуда 576,8 ҳазор сомонӣ ё 2,4 фоиз кам мебошад. Дар таркиби 

хароҷотҳои умумии буҷети ноҳия хароҷотҳои ҷории буҷет 23830,8 ҳазор 

сомонӣ ё 99,9 фоиз ва баргардонидани маблағҳои  саҳван воидшуда 8,3 ҳазор 

сомонӣ ё 0,1 фоизро ташкил намудааст. 

    Сараудитор         Ҳасанзода А. 


